Նախագիծ
--------------------

Արձանագրային
«Նվազագույն ամսական աշխատավարձի մասին» Հայաս​տա​նի Հանրապետության օրենքում փոփոխություններ և լրա​ցումներ կատարելու մասին»  Հա​յաս​տանի Հան​րա​​պե​տու​​թյան օրեն​քի նա​​խագծի վերաբերյալ Հա​​յաս​​​տա​նի  Հան​​​​րա​պե​տու​​թյան կառա​-

վա​րու​թյան եզրա​կա​ցու​թյան նա​ա​​գծի  մասին

-------------------------------------------------------------------------------------

Հավանություն տալ «Նվազագույն ամսական աշխատավարձի մասին» Հայաս​տա​նի Հանրապետության օրենքում փոփոխություններ և լրացումներ կատարելու մասին» Հա​յաստանի Հանրապե​տու​թյան օրենքի նա​խագծի (Պ-059-24.08.2012-ՍՀ-010/0) վերաբերյալ Հա​յաս​տանի Հան​րա​պե​տության կառա​վա​​​րու​թյան եզրա​կացության նա​խագծին և այն սահմանված կար​​գով ներ​կայացնել Հայաս​տանի Հան​​րապետության Ազ​գային ժողով:

Վ. Գաբրիելյան
Ամալյա Ենգոյան _______________ ,,          ,, սեպտեմբերի 2012 թ.

Աստղիկ Միրզախանյան _________ ,,         ,, սեպտեմբերի 2012 թ.

Արթուր Սարգսյան ______________ ,,         ,, սեպտեմբերի 2012 թ.

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ԱԶԳԱՅԻՆ   ԺՈՂՈՎԻ  ՆԱԽԱԳԱՀ

                                                                            պարոն ՀՈՎԻԿ ԱԲՐԱՀԱՄՅԱՆԻՆ
Հարգելի պարոն Աբրահամյան

Ձեզ ենք ներկայացնում Հայաստանի Հանրապետության կառավարության եզրա​կա​ցու​թյու​նը Հա​​​յաստանի Հանրապետու​թյան Ազգային ժողովի պատգամավոր Հրանտ Բագ​րատ​յա​նի՝ օրենսդրա​կան նախա​ձեռ​նու​թյան կարգով ներ​կայացրած «Նվազագույն ամսական աշ​խա​տա​վարձի մասին» Հայաս​տա​նի Հանրապետության օրենքում փոփոխություններ և լրացումներ կա​տարելու մասին»
Հա​​​յաստանի Հանրապե​տու​​թյան օրենքի նախագծի (Պ-059-24.08.2012-ՍՀ-010/0) վերաբերյալ:
Նախագծով առաջարկվող` նվազագույն աշխատավարձի բարձրացումը համահունչ է Հա​յաստանի Հանրապետության կառավարության որդեգրած քաղաքա​կա​նու​թյանը: Ավելին, Հա​յաստանի Հանրապետության կառավարության ծրագրի իրականացմամբ 2012-2017 թվա​կան​ների ընթացքում նախատեսվում է նվազագույն աշխատավարձի մակարդակի առնվազն կրկնա​պատկում, նվազագույն աշխատավարձ/աղքատության գիծ ցուցանիշի առնվազն 140 տո​կոս մակարդակի ապահովում: Նվազագույն ամսական աշխատավարձի չափի բարձրացում նա​​խա​տես​ված է Հայաստանի Հանրապետության 2013-2015 թվականների պետական միջ​նա​ժամ​​կետ ծախսային ծրագրով, 2013 թվականի Հայաստանի Հանրապետության պետական բյու​​ջեի նախագծով: Սրա հետ մեկտեղ հարկ է նկատի ունենալ մի շարք հանգամանքներ՝ Հա​յաս​տանի Հանրապետության պետական բյուջեի իրական հնարավորությունները և ծրագրի իրականացման փուլայնությունը: Մասնավորապես, ըստ նախագծին կից հիմնավորման.
1. «օրենքի նախագիծը … չառաջացնելով էական բյուջետային ծախսեր…» ար​տա​հայ​տու​թյունը լրացուցիչ հիմնավորման կարիք ունի: Բյուջետային բնագավառում նախագծի կար​գա​վորման ազդեցության շրջանակներում հնարավոր է նկատի ունենալ ծասերի գնա​հատ​ման երկ​ու տարբերակ.

1) երբ նվազագույն աշխատավարձի բարձրացման հետ միաժամանակ համա​մաս​նո​րեն բարձ​րացվում են Հայաստանի Հանրապետության պետական բյուջեից տրվող բոլոր աշ​խա​տա​վարձերը և նվազագույն աշխատավարձի հետ կապված այլ ծախսերը: Այս պարագայում մո​​տավոր գնահատմամբ լրացուցիչ կպահանջվի 360.4 մլրդ դրամ, 

2) երբ բարձրացվում է միայն Հայաստանի Հանրապետության պետական բյուջեից տրվող մինչև 72500 դրամ ամսական աշխատավարձ ստացող աշխատողների աշխա​տա​վար​ձերը: Այս պարագայում լրացուցիչ հատկացման պահանջի չափը կկազմի 28.4 մլրդ դրամ:
Սակայն այս դեպքում՝

ա. խախտվում է Հայաստանի Հանրապետության աշխատանքային օրենսգրքով սահ​ման​ված արդարացի վարձատրության իրավունքի սկզբունքը, չի ապահովվում աշխատա​վար​ձի կախվածությունը աշխատանքի քանակից և որակից, կազմակերպության գործունեության արդյունքներից և աշխատանքի շուկայում աշխատանքի պահանջարկից,

բ. անտեսվում է «Քաղաքացիական ծառայողների վարձատրության մասին» Հայաս​տա​նի Հանրապետության օրենքի պահանջները, 

2. «օրենքի նախագիծը … շեշտակիորեն կպակասեցնի ստվերային տնտեսությունը»: Կար​ծում ենք, որ առաջարկվող նվազագույն ամսական աշխատավարձի ավե​լացումը չի հան​գեց​նի ստվերային տնտեսության ծավալների նվա​​​զեց​մանը` հաշվի առնելով այն հանգամանքը, որ նվազագույն ամսական աշխատավարձի ավե​լաց​ման պայմաններում գոր​ծատուները`
1) կբարձրացնեն մինչև նախագծի ուժի մեջ մտնելը 72500 դրամից ցածր աշխա​տա​վարձ ստա​​ցող վարձու աշխատողների աշխատավարձը` դրանով իսկ կրելով աշխատավարձի բարձ​​​րաց​​ման հետևանքով առաջացող լրացուցիչ ծախսերի բեռը (այդ թվում` 2013 թվականի հուն​​վարի 1-ից կիրառվող եկամտային հարկի մասով), կամ  

2) անփոփոխ կթողնեն գործող աշխատավարձերի չափերը` դրանով իսկ իրենց վրա վերց​նե​լով նվազագույն աշխատավարձից ցածր աշխատավարձ վճարելու համար օրենսդրու​թյամբ սահ​​մանված պատասխանատվություն կրելու ռիսկերը, կամ

3) չեն գրանցի վարձու աշխատողներին` խուսափելով ինչպես աշ​խատավարձի բարձ​րաց​ման հետևանքով առա​​​ջացող լրացուցիչ ծախսերից, այնպես էլ նվա​​​զա​​գույն աշխա​տա​վար​ձից ցածր աշխատավարձ վճարելու համար օրենսդրությամբ սահ​ման​​​ված պատաս​խա​նատ​վու​թյունից:

Հետևաբար, գործատուները, որոնք ցածր որակա​վո​րում ունե​ցող անձանց կող​մից իրա​կա​​նացվող, մասնագիտական գիտելիքներ ու պատրաստ​վա​​ծու​թյուն չպա​հան​ջող աշխա​տան​ք​նե​րի համար ներկայումս 72500 դրամից պակաս աշխա​տա​վարձ են վճարում իրենց վարձու աշ​​խատողներին, առաջարկվող օրենսդրական փոփո​խու​թյան իրականացման պարագայում ավե​​լի շատ հակված կլինեն նշյալ վարձու աշխատողներին չգրան​ցելու օրեն​քով սահմանված կար​գով:

Հաշվի առնելով «Իրավական ակտերի մասին» Հայաստանի Հանրապետության օրեն​քով սահմանված օրենդրական տեխնիկայի կանոնները.

1) նախագծի վերնագրում «փոփոխություններ և լրացումներ» բառերն անհրաժեշտ է փո​խա​րինել «փոփոխություն» բառով, 

2)  1-ին հոդվածում՝

ա. «2010 թվականի նոյեմբերի 16-ի ՀՕ-164» բառերն անհրաժեշտ է փոխարինել «2003 թվա​կանի դեկտեմբերի 17-ի ՀՕ-66-Ն» բառերով՝  նկատի ունենալով «Իրավական ակտերի մա​սին» ՀՀ օրենքի 45-րդ հոդվածի 8-րդ մասի պահանջները, 

բ. «32500 դրամ նվազագույն ամսական աշխատավարձը դարձնել 72500 դրամ» բա​ռերն անհրաժեշտ է փոխարինել «32500 դրամ» բառերը փոխարինել «72500 դրամ» բառերով» բա​ռերով` նկատի ունենալով «Իրավական ակտերի մասին» Հայաս​տանի Հանրապետության օրենքի 70-րդ հոդվածի 2-րդ մասի պահանջները:
Ելնելով շարադրվածից՝ Հայաս​տանի Հանրապետության կառավարությունը գտնում է, որ օրենքի նա​խա​գծով առաջարկվող նվազագույն աշխատավարձի մեծությունը և կիրարկման ժամկետը լրացուցիչ հիմնավորման կարիք ունի:
Միաժամանակ հայտնում ենք, որ, ներկայացված օրենքի նախագիծը Հա​յաս​տա​​նի Հան​​​րա​պետության Ազգային ժողովում քննարկելիս, հարակից զեկուց​մամբ հան​​դես կգա Հա​​յաս​տանի Հան​րապետության ֆինանսների նախարար Վաչե Գաբրիելյանը:
Կից ներ​կա​յաց​վող փաստաթղթերում տրված է օրենքի նախագծի կարգավոր​ման ազ​դե​ցու​​թյան գնահատականը:

Հարգանքով`






ՏԻԳՐԱՆ ՍԱՐԳՍՅԱՆ

ԵԶՐԱԿԱՑՈՒԹՅՈՒՆ
Նվազագույն ամսական աշխատավարձի մասին Հայաստանի Հան​րա​պետության օրենքում փոփոխություններ և լրացումներ կատարելու մա​սին Հայաստանի Հանրապետության օրենքի նախագծի` բյուջետային բնագավառում կարգավորման ազդեցության գնահատման վերաբերյալ
Նախագծով առաջարկվում է «Նվազագույն ամսական աշխատավարձի մասին Հայաս​տանի Հանրապետության 2003 թվականի դեկտեմբերի 29-ի թիվ ՀՕ-66-Ն օրենքում կատարել փոփո​​​խություն, համաձայն որի ներկայումս գործող 32500 դրամ նվազագույն ամսական աշխա​տա​​​վարձի փոխարեն կսահմանվի 72500 դրամ նվազագույն ամսական աշխատավարձ: 

Վերո​գրյալը նշանակում է, որ 2013 թվականի հունվարի 1-ից, այլ հավասար պայ​ման​նե​րում, կավե​լանա ներկայումս 72500 դրամից պակաս աշխատավարձ ստացող վարձու աշխա​տող​ների` եկա​մտային հարկով հարկ​վող եկամտի չափը` հանգեցնելով պետական բյուջե հավա​քա​գր​վող եկա​մտային հարկի գումար​ների ավելացման: Այսինքն Նախագծի ընդունումը պետական բյու​​​ջեի եկա​​մուտների վրա կունենա դրական ազդեցություն, որի չափը որոշել հնարավոր չէ, պայ​մանավորված ամբողջական տեղեկատվության բացակայությամբ:
Նախագծի ընդունումը պետական բյու​​ջեի ծախսերի վրա կունենա հետևյալ ազդե​ցու​թյունը`

ա) եթե նվազագույն աշխատավարձի բարձրացման հետ միաժամանակ համամասնորեն բարձ​րացվեն ՀՀ պետական բյուջեից տրվող բոլոր աշխատավարձերը և նվազագույն աշխա​տա​վար​ձի հետ կապված այլ ծախսերը, ապա մոտավոր գնահատմամբ լրացուցիչ կպահանջվի 360.4 մլրդ դրամ: 

բ) եթե բարձրացվեն միայն ՀՀ պետական բյուջեից տրվող մինչև 72500 դրամ ամսական աշ​խատավարձ ստացող աշխատողների աշխատավարձեր, ապա լրացուցիչ հատկացման պա​հան​ջի չափը կկազմի 28.4 մլրդ. դրամ:
ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ

«Նվազագույն ամսական աշխատավարձի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաս​տանի Հանրա​պե​տու​թյան օրենքի նախա​​գծի
      «Նվազագույն ամսական աշխատավարձի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաս​տանի Հանրա​պե​տու​թյան օրենքի նախա​​գծի ընդունումը որոշակի դրական ազդեցություն կունենա առողջապահության բնագավառի վրա` բնակչության սակավ ապահովված սոցիալական խմբերի կողմից բժշկական ծառայություններից օգտվելու հասանելիության աստիճանի բարձրացման, ինչպես նաև անհրաժեշտ թանկարժեք դեղամիջոցների ձեռքբերման հնարավորության ընձեռման առումով: 
    Բացի դրանից, հաշվի առնելով առողջապահության ոլորտի կրտսեր և միջին բուժաշխատողների աշխատանքի վարձատրության ցածր մակարդակը, օրենքի նախագծի ընդունմամբ այն զգալիորեն կբարձրանա, նպաստելով վերջիններիս կողմից իրենց աշխատանքային պարտականությունների որակյալ կատարմանը:

    Միաժամանակ, օրենքի նախագծի ընդունմամբ` առողջապահության ոլորտի ֆինանսավորման առումով տեղի կունենա ՀՀ պետական բյուջեի ծախսային բեռի ավելացում շուրջ 3,5 մլրդ. դրամի չափով:
ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ

Նվազագույն ամսական աշխատավարձի մասին Հայաստանի  
Հանրապետության օրենքում  փոփոխություններ և լրացումներ 
Կատարելու  մասին Հայաստանի  Հանրապետության  օրենքի 
նախագծի բնապահպանության բնագավառում  կարգավորման
1.Նվազագույն ամսական աշխատավարձի մասին Հայաստանի  Հանրապետության օրենքում փոփոխություններ և լրացումներ կատարելու մասին  Հայաստանի  Հանրապետության օրենքի (այսուհետ` օրենք) նախագծի ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

         2. Օրենքի նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

         3. Օրենքի  նախագիծը  բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին և պահանջներին չի հակասում: 

Օրենքի կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է: 
ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
«Նվազագույն ամսական աշխատավարձի մասին» ՀՀ օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծերի վերաբերյալ
 «Նվազագույն ամսական աշխատավարձի մասին» ՀՀ օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի ենթակետերով նախատեսված որևէ կոռուպցիոն գործոն չի պարունակում:

Եզրակացություն

«Նվազագույն ամսական աշխատավարձի մասին» Հայաստանի Հանրապետության  օրենքում փոփոխություններ և լրացումներ կատարելու մասին»  Հայաստանի Հանրապետության օրենքի նախագծի սոցիալական պաշտպանության ոլորտում կարգավորման ազդեցության գնահատման
«Նվազագույն ամսական աշխատավարձի մասին» Հայաստանի Հանրապետության  օրենքում փոփոխություններ և լրացումներ կատարելու մասին»  Հայաստանի Հանրապետության օրենքի նախագծի (այսուհետ` Նախագիծ) սոցիալական ազդեցության գնահատումը կատարվել է «Իրավական ակտերի մասին» ՀՀ օրենքի 27.1 հոդվածի և ՀՀ Կառավարության 2010 թվականի հունվարի 14-ի N 18-Ն որոշման համաձայն:

Նախագծի սոցիալական ազդեցության գնահատումը կատարվել է սոցիալական պաշտպանության ոլորտի և դրա առանձին ենթաոլորտների իրավիճակի բնութագրիչների և դրանց ինդիկատորների հիման վրա:

Նախագիծը`

ա) ռազմավարական կարգավորման ազդեցության տեսանկյունից ունի դրական ազդեցություն,
բ) շահառուների վրա կարգավորման ազդեցության տեսանկյունից` դրական ազդեցություն:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ
ՆԱԽԱՐԱՐ
«      »____________ 2012թ.                                                             N_____________

Ի կատարումն ՀՀ վարչապետի  2012թ. օգոստոսի 28-ի
02/10.1/12074-12 թվակիր հանձնարականի 1-ին կետի
ՀՀ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
ՊԱՐՈՆ Դ. ՍԱՐԳՍՅԱՆԻՆ
Հարգելի պարոն Սարգսյան
ՀՀ աշխատանքի և սոցիալական հարցերի նախարարությունը քննարկել է ՀՀ Ազգային ժողովի պատգամավոր Հրանտ Բագրատյանի կողմից օրենսդրական նախաձեռնության կարգով ներկայացված «Նվազագույն ամսական աշխատավարձի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագիծը (այսուհետ` Նախագիծ):

Նախագծով առաջարկվող` նվազագույն աշխատավարձի բարձրացումը համահունչ է աշխատավարձի պետական քաղաքականության շրջանակներում որդեգրված դիրքորոշմանը: Վերջինս ամրագրված է նաև ՀՀ Կառավարության 2012-2017թթ. ծրագրում: Նվազագույն ամսական աշխատավարձի չափի բարձրացում նախատեսված է ՀՀ 2013-2015թթ. պետական միջնաժամկետ ծախսային ծրագրով, 2013 թվականի ՀՀ պետական բյուջեի նախագծով:

Ինչ վերաբերում է Նախագծով առաջարկվող` նվազագույն ամսական աշխատավարձի չափին, ապա այն պետք է դիտարկվի միջնաժամկետ ծախսային ծրագրի շրջանակներում, որի պլանավորման համար պատասխանատու պետական կառավարման մարմին է հանդիսանում ՀՀ ֆինանսների նախարարությունը:

Կից ներկայացվում է ՀՀ էկոնոմիկայի, ՀՀ ֆինանսների նախարարությունների կարծիքները և ՀՀ արդարադատության նախարարության պետական փորձագիտական եզրակացությունը:

Առդիր` 8 թերթ:

ՀԱՐԳԱՆՔՈՎ`






Ա.ԱՍԱՏՐՅԱՆ
Կատ.`  Աշխատանքի և զբաղվածության վարչություն Հեռ.`    010 56 53 54.

Հայաստանի Հանրապետության 

աշխատանքի և սոցիալական հարցերի նախարար 

պարոն Արտեմ  Ասատրյանին

ՀՀ կառավարության ս.թ. օգոստոսի 28-ի

N 02/10.1/12074-12 գրության կապակցությամբ
Հարգելի նախարար, 

ՀՀ ֆինանսների նախարարությունը քննարկելով Հայաստանի Հանրապետության Ազգա​յին Ժողովի պատգամավոր Հրանտ Բագ​րատ​յանի կողմից օրենսդրական նախա​ձեռ​նու​թյան կարգով ներկայացված` Նվազագույն ամսա​կան աշխատավարձի մասին Հայաս​տանի Հան​րապետության օրենքում փոփոխություններ և լրա​​ցումներ կատա​րելու մասին Հայաս​տանի Հանրապետության օրենքի նախագիծը (այսուհետ` Նախագիծ), հայտնում է հետևյալը. 

Նախագծի հիմնավորման համաձայն, նվազագույն աշխա​տավարձը 32500 դրամի փոխարեն 72500 դրամ սահմանելը շեշտակիորեն կպակասեցնի երկրի ստվերային տնտեսության ծավալները` չառաջացնելով էական բյուջետային ծախսեր:

Այդ կապակցությամբ կարծում ենք, որ առաջարկվող նվազագույն ամսական աշխատավարձի ավելացումը չի հանգեցնի ստվերային տնտեսության ծավալների նվա​​​զեց​մանը` հաշվի առնելով այն հանգամանքը, որ նվազագույն ամսական աշխատավարձի ավե​լաց​ման պայմաններում գործատուները ստիպված կլինեն`

ա) բարձրացնել մինչև նախագծի ուժի մեջ մտնելը 72500 դրամից ցածր աշխատավարձ ստա​ցող վարձու աշխատողների աշխատավարձը` դրանով իսկ կրելով աշխատավարձի բարձ​րաց​ման հետևանքով առաջացող լրացուցիչ ծախսերի բեռը (այդ թվում` 2013 թվականի հուն​վարի 1-ից կիրառվող եկամտային հարկի մասով), կամ  

բ) անփոփոխ թողնել գործող աշխատավարձերի չափերը` դրանով իսկ իրենց վրա վերց​նե​լով նվազագույն աշխատավարձից ցածր աշխատավարձ վճարելու համար օրենսդրու​թյամբ սահ​​մանված պատասխանատվություն կրելու ռիսկերը, կամ


գ) չգրանցել վարձու աշխատողներին` հնարավորություն ունենալով խուսափել ինչպես աշխատավարձի բարձրացման հետևանքով առա​​​ջացող լրացուցիչ ծախսերից, այնպես էլ նվա​​​զա​գույն աշխա​տա​վարձից ցածր աշխատավարձ վճարելու համար օրենսդրությամբ սահ​ման​​​ված պատաս​խա​նատվությունից:


Ելնելով բերվածից գտնում ենք, որ գործատուները, որոնք ցածր որակա​վո​րում ունե​ցող անձանց կող​մից իրականացվող, մասնագիտական գիտելիքներ ու պատրաստ​վա​​ծու​թյուն չպա​հան​ջող աշխա​տանքների համար ներկայումս 72500 դրամից պակաս աշխա​տա​վարձ են վճարում իրենց վարձու աշխատողներին, առաջարկվող օրենսդրական փոփո​խու​թյան իրականացման պարագայում ավելի շատ հակված կլինեն նշյալ վարձու աշխատողներին օրեն​քով սահմանված կարգով չգրանցելու:


Ինչ վերաբերում է բյուջետային էական ծախսեր չառաջացնելու (և ընդանրապես բյուջետային բնագավառում նախագծի կարգավորման ազդեցության ) փաստարկին, ապա այս մասով ծախսերի ֆինանսական գնահատական տրված չէ, ուստի այն նույնպես լրացուցիչ հիմնավորման կարիք ունի: Այս կապակցությամբ ՀՀ պետական բյուջեի ֆինանսավորման շրջանակներում անհրաժեշտ է նկատի առնել ծասերի գնահատման երկու տարբերակ.


ա) երբ նվազագույն աշխատավարձի բարձրացման հետ միաժամանակ համամասնորեն բարձրացվում են ՀՀ պետական բյուջեից տրվող բոլոր աշխատավարձերը և նվազագույն աշխատավարձի հետ կապված այլ ծախսերը: Այս պարագայում մեր մոտավոր գնահատմամբ լրացուցիչ կպահանջվի 360.4 մլրդ. դրամ: 


բ) երբ բարձրացվում է միայն ՀՀ պետական բյուջեից տրվող մինչև 72500 դրամ ամսական աշխատավարձ ստացող աշխատողների աշխատավարձերը: Այս պարագայում լրացուցիչ հատկացման պահանջի չափը կկազմի 28.4 մլրդ. դրամ:  


Հաշվի առնելով վերոնշյալը` գտնում ենք, որ Նվազագույն ամսական աշխատավարձի մասին Հայաս​տանի Հանրապետության օրենքում փոփոխություններ և լրացումներ կատա​րելու մասին Հայաս​տանի Հանրապետության օրենքի նախագծի ընդունման նպա​տա​կա​հար​մա​րությունը լրացուցիչ հիմնավորման կարիք ունի:

Միաժամանակ Նախագծի տեքստային մասի հետ կապված առաջարկում ենք հոդված 1-ի 2010 թվականի նոյեմբերի 16-ի ՀՕ-164 բառերը փոխարինել 2003 թվականի դեկտեմբերի 17-ի ՀՕ-66-Ն բառերով, քանի որ փոփոխությունը պետք է նախատեսել 2003 թվականի դեկ​տեմ​բերի 17-ի Նվա​զա​գույն ամսական աշխատավարձի մասին Հայաստանի Հանրապետության ՀՕ-66-Ն օրենքում, այլ ոչ թե 2010 թվականի նոյեմբերի 16-ի Նվազագույն ամսա​կան աշխա​տա​վարձի մասին Հայաստանի Հանրապետության օրենքում փոփո​խու​թյուն​ներ և լրացում կատա​րելու մասին Հայաստանի Հանրապետության ՀՕ-164-Ն օրենքում:

Կից ներ​կայացնում ենք Նախագծի` բյու​​ջետային բնագավառում կար​գա​վորման ազդեցության գնահատման վերա​բեր​յալ եզրա​կա​ցու​թյունը:

Առդիր` 1 թերթ:

Հարգանքով,






Վաչե Գաբրիելյան
Կատարող` 

Պ. Ղազարյան
հեռ. 595-215  

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՐԴԱՐԱԴԱՏՈՒԹՅԱՆ ՆԱԽԱՐԱՐ

	0078 Երևան, Հալաբյան 41 ա, հեռ. 380389

Էլ. փոստ` press@moj.am


ՀՀ աշխատանքի և սոցիալական հարցերի նախարար
պարոն Ա. Ասատրյանին

Ի կատարումն ՀՀ կառավարության 2012 թվականի օգոստոսի 28-ի 

02/10.1/12074-12 թվակիր հանձնարարականի

Հարգելի պարոն Ասատրյան

Կից ներկայացնում  ենք «Նվազագույն ամսական աշխատավարձի մասին» ՀՀ օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի առնչությամբ Հայաստանի Հանրապետության արդարադատության նախարարության պետական փորձագիտական եզրակացությունը, ինչպես նաև հակակոռուպցիոն բնագավառում կարգավորման ազդեցության գնահատման վերաբերյալ  եզրակացությունը: 

Հարգանքով`





Հ. ԹՈՎՄԱՍՅԱՆ

Կատարող` իրավական ակտերի փորձաքննության գործակալություն 

Ս. Առաքելյան հեռ. 380-227

ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

 «Նվազագույն ամսական աշխատավարձի մասին» ՀՀ օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ
1.  Օրենքի նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:


2. Նախագիծը համապատասխանում է հավասար իրավաբանական ուժ ունեցող իրավական այլ ակտերի դրույթներին:
3.  Նախագծում իրավական այլ ակտերի նորմերի անհարկի կրկնություններ առկա չեն:
4. Գտնում ենք, որ «Նվազագույն ամսական աշխատավարձի մասին» ՀՀ օրենքում համապատասխան փոփոխություն կատարելու անհրաժեշտությունը պետք է համապատասխանի ՀՀ պետական բյուջեի իրական հնարավորություններին:


5.  Նախագծում անհրաժեշտ բոլոր հարցերը կարգավորված են:

6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի ենթակետերով նախատեսված որևէ կոռուպցիոն գործոն չի պարունակում:
7. Օրենսդրական տեխնիկայի կանոնները մասամբ պահպանված չեն: Այսպես՝

1) Նախագծի վերնագրում նշված «փոփոխություններ և լրացումներ» բառերն անհրաժեշտ է փոխարինել «փոփոխություն» բառով, քանի որ նախագծով կատարվում է միայն մեկ փոփոխություն:

2)  Նախագծի 1-ին հոդվածում նշված «2010 թվականի նոյեմբերի 16-ի ՀՕ-164» բառերն անհրաժեշտ է փոխարինել «2003 թվականի դեկտեմբերի 17-ի ՀՕ-66-Ն» բառերով՝  նկատի ունենալով «Իրավական ակտերի մասին» ՀՀ օրենքի 45-րդ հոդվածի 8-րդ մասի պահանջները: 

Նույն հոդվածում նշված «32500 դրամ նվազագույն ամսական աշխատավարձը դարձնել 72500 դրամ» բառերն անհրաժեշտ է փոխարինել «32500 դրամ» բառերը փոխարինել «72500 դրամ» բառերով» բառերով` նկատի ունենալով «Իրավական ակտերի մասին» ՀՀ օրենքի 70-րդ հոդվածի 2-րդ մասի պահանջները:

8. Նախագիծն անհրաժեշտ է համապատասխանեցնել սույն եզրակացության 4-րդ և 7-րդ կետերում նշված պահանջներին:
Իրավական ակտերի փորձաքննության

գործակալության պետ`






Կ. ԽՏՐՅԱՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ   ՆԱԽԱՐԱՐ


0010, ք.Երևան-10, Մ.Մկրտչյան 5. 







Հեռ. 56-61-85. Ֆաքս 52-65-77

Էլ. փոստ: secretariat@mineconomy.am
Վեբ կայք: www.mineconomy.am
	ՀՀ ԱՇԽԱՏԱՆՔԻ ԵՎ ՍՈՑԻԱԼԱԿԱՆ 

ՀԱՐՑԵՐԻ ՆԱԽԱՐԱՐ                               ՊԱՐՈՆ ԱՐՏԵՄ ԱՍԱՏՐՅԱՆԻՆ


Հարգելի պարոն նախարար

Ի կատարումն Հայաստանի Հանրապետության վարչապետի 28.08.2012թ.                 N 02/10.1/12074-12 հանձնարարականի` կապված պատգամավոր Հ. Բագրատյանի կողմից ներկայացված «Նվազագույն ամսական աշխատավարձի մասին ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ ՀՀ էկոնոմիկայի նախարարությունը հայտնում է հետևյալը.

ՀՀ կառավարությունն իր ծրագրի իրականացմամբ 2012-2017 թվականների ընթացքում նպատակադրել է նվազագույն աշխատավարձի առնվազն կրկնապատկումը: Հետևաբար, նվազագույն աշխատավարձի բարձրացման վերաբերյալ առաջարկը բխում է ՀՀ կառավարության որդեգրած քաղաքականությունից և սկզբունքորեն ընդունելի է: 

Ինչ վերաբերում է նվազագույն աշխատավարձի` նախագծվող առաջարկվող  մեծությանն ու կիրառման ժամկետին, ապա առաջարկում ենք հարցը քննարկել աղքատության գծերի վերաբերյալ ՀՀ ԱՎԾ կողմից նոր տվյալների հրապարակումից հետո` հաշվի առնելով այն հանգամանքը, որ ՀՀ կառավարության ծրագրի մեկ այլ նպատակադրմամբ նախատեսված է նվազագույն աշխատավարձ/աղքատության գիծ ցուցանիշի առնվազն 140% մակարդակի ապահովումը:
Հարգանքով`






ՏԻԳՐԱՆ ԴԱՎԹՅԱՆ

Կատարող` Արման Մկրտչյան

597-191

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

 ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

1. ՀՀ աշխատանքի և սոցիալական հարցերի նախարար
      պարոն Արտեմ Ասատրյանին (հավաք)
       ՀՀ արդարադատության նախարար
                  պարոն Հրայր Թովմասյանին

       ՀՀ ֆինանսների նախարար
            պարոն Վաչե Գաբրիելյանին

       ՀՀ էկոնոմիկայի նախարար

      պարոն Տիգրան Դավթյանին 
----------------------------------------------------------------------------- 

ՀՀ վարչապետի հանձնարարությամբ` խնդրում եմ քննության առնել և ներկայացնել եզ​րա​​կացություն, նշելով կառավարության որոշման կամ այլ իրա​վա​կան ակտի ընդունման անհրա​ժեշ​տու​թյան դեպքում դրանց ընդուն​ման նա​խա​տես​վող ժամկետները:  

          Ժամկետ` 5 օր:

2. ՀՀ աշխատանքի և սոցիալական հարցերի նախարար
         պարոն Արտեմ Ասատրյանին (հավաք)

    ՀՀ առողջապահության նախարար
         պարոն Դերենիկ Դումանյանին

    ՀՀ արդարադատության նախարար
         պարոն Հրայր Թովմասյանին 
   ՀՀ բնապահպանության նախարար
         պարոն Արամ Հարությունյանին 
   ՀՀ էկոնոմիկայի նախարար

         պարոն Տիգրան Դավթյանին 
   ՀՀ ֆինանսների նախարար 
         պարոն Վաչե Գաբրիելյանին
   --------------------------------------------------------------

        ՀՀ վարչապետի հանձնարարությամբ` խնդրում եմ քննության առնել և տա​լ ՀՀ օրենքի նախագծի կարգավորման ազդեցության գնա​հա​տա​կանը։
        Ժամկետ` 10 օր:

3. Տիկին Ամալյա Ենգոյանին

տիկին Աստղիկ Միրզախանյանին
պարոն Արթուր Սարգսյանին
-------------------------------------------

         Խնդրում եմ ամփոփել եզրակացությունները և պատրաստել պատասխանի նախագիծ: 
        Ժամկետ` 3 օր
Դավիթ Սարգսյան

.......-ը .................-ի, 2011 թ.

հ/հ..........................
Կատարող. Պետրոս Քացախյան
Հեռ. 515731

ՆԱԽԱԳԻԾ
Պ-059-24.08.2012-ՍՀ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«ՆՎԱԶԱԳՈՒՅՆ ԱՄՍԱԿԱՆ ԱՇԽԱՏԱՎԱՐՁԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հոդված 1. «Նվազագույն ամսական աշխատավարձի մասին» Հայաստանի Հանրապետության 2010 թվականի նոյեմբերի 16-ի ՀՕ-164 օրենքի (այսուհետ` Օրենք)  1-ին հոդվածի 32500 դրամ նվազագույն ամսական աշխատավարձը դարձնել 72.500 դրամ: 
  
Հոդված 2. Սույն օրենքն ուժի մեջ է մտնում 2013 թվականի հունվարի 1ից: 

ՀԻՄՆԱՎՈՐՈՒՄ 

«Նվազագույն ամսական աշխատավարձի մասին» ՀՀ օրենքում փոփոխություններ եւ լրացումներ կատարելու մասին» ՀՀօրենքի նախագիծ 


Սույն Օրենքի նախագիծը իրար կմոտեցնի նվազագույն եւ միջին աշխատավարձները 4 անգամից մինչեւ 1.8 անգամ, եւ չառաջացնելով էական բյուջետային ծախսեր շեշտակիորեն կպակասեցնի ստվերային տնտեսությունը: 

Նորմատիվ ակտը մշակվել է հաշվի առնելով ՀՀ ԱՎԾ-ի տվյալները միջին եւ նվազագույն աշխատավարձների դինամիկայի վերաբարյալ: 

ՆՎԱԶԱԳՈՒՅՆ ԱՄՍԱԿԱՆ ԱՇԽԱՏԱՎԱՐՁԻ ՄԱՍԻՆ
 
Հոդված 1. Հայաստանի Հանրապետությունում նվազագույն ամսական աշխատավարձը սահմանել 32 500 դրամ:
(1-ին հոդվածը փոփ. 11.11.05 ՀՕ-221-Ն, 28.11.06 ՀՕ-200-Ն, 05.11.07 ՀՕ-252-Ն, 27.11.08 ՀՕ-200-Ն, 16.11.10 ՀՕ-164-Ն)
Ձեր № 








